
    ئا: شاخه‌وان مه‌حمود

له‌چاوپێكه‌وتنێكی لیژنه‌یه‌كی ئه‌ندازیاری 
زانكۆی سلێمانی، كه‌ راپۆرتێكی ره‌خنه‌ییان 
له‌سه‌ر ماسته‌رپلانی سلێمانی نوسیووه‌، باس 

له‌وه‌ ده‌كه‌ن كه‌ به‌شێوه‌یه‌كی نازانستی، 
له‌ئاوێنه‌وه‌ وه‌ڵامی راپۆرته‌كه‌یان دراوه‌ته‌وه‌‌و 
جه‌خت له‌سه‌ر نازانستی‌ بونی‌ ماسته‌رپلانه‌كه‌ 
ده‌كه‌نه‌وه‌‌و ده‌ڵێن، "ئه‌و ماسته‌رپلانه‌ی كراوه‌، 

ته‌نها 30% كاره‌كانی ئه‌نجامدراوه‌‌و كه‌م‌و 
كوڕییه‌كی زۆری تیایه‌".

ئاوێن���ه‌: له‌ژماره‌كان���ی پێش���ووی ئاوێنه‌دا 
له‌ماسته‌رپلان  باس���یان  شاره‌وانی‌  به‌رپرسانی 
كردوه‌، پێیان وایه‌ راپۆرته‌كه‌ی ئێوه‌ هه‌ندێكی 
په‌یوه‌ندی به‌ماس���ته‌رپلانه‌وه‌ نیه‌، ئێوه‌ راتان 

چیه‌؟
ل.زانكۆ: ئێمه‌ ئه‌و لێدوانانه‌مان پێ سه‌یر بوو 
كه‌ ئه‌وان له‌راگه‌یاندنه‌وه‌ وه‌ڵامی راپۆرته‌كه‌یان 
داینه‌وه‌، چونك���ه‌ چاوه‌ڕێی ئه‌وه‌مان ده‌كرد كه‌ 
ئه‌وان به‌فه‌رمی‌و به‌شێوازێكی زانستیانه‌ وه‌ڵامیان 
بداینایه‌ته‌وه‌ نه‌ك به‌و ش���ێوازه‌ چه‌واشه‌كارییه‌. 
هه‌ندێ شتیش���یان به‌ناوی راپۆرته‌كه‌ی ئێمه‌وه‌ 

وتووه‌، به‌ڵام راپۆرته‌كه‌ شتی وای تیا نیه‌!
ئاوێنه‌: سه‌رۆكی شاره‌وانی ده‌ڵێت "له‌وڵاتان 
ماس���ته‌رپلان بۆ ش���اری نوێ دروست ده‌كرێت 
ن���ه‌ك بۆ ش���ارێكی دروس���تكراو به‌س���لبیات‌و 

ئیجابیاته‌وه‌"، ئایا شتی وا هه‌یه‌؟
ل.زانك���ۆی: ئه‌و به‌ڕێزه‌ ب���اس له‌گونجاوی‌و 
ئێمه‌  راپۆرته‌ك���ه‌ی  پێش���نیاری  نه‌گونج���اوی 
ده‌كات، به‌ڵام بابزانێت ئه‌و راپۆرته‌ ته‌نها یه‌ك 
پێشنیاریشی تیا نیه‌، به‌ڵكو هه‌ڵسه‌نگاندنێكی 

زانس���تی س���ه‌ره‌تاییه‌‌و به‌پێیی به‌ڵگه‌و پێوه‌ره‌ 
جیهانیه‌ باوه‌ڕپێكراوه‌كانه‌، له‌سه‌ر هه‌موو به‌ش‌و 
لایه‌نه‌كانی ماس���ته‌رپلانه‌كه‌، به‌پشتبه‌ست به‌و 
راپۆرت‌و نه‌خش���ه‌و نوسراوانه‌ی كه‌ له‌شاره‌وانی 

سلێمانی وه‌رگیراون.
له‌ڕاس���تیدا قس���ه‌ی ئ���ه‌و به‌ڕێ���زه‌ له‌لایه‌نی 
زانس���تیه‌وه‌ پێچه‌وانه‌یه‌و نازانین ئه‌و به‌ڕێزه‌ بۆ 
ئه‌و قسه‌یه‌ی پش���تی به‌ چ بنه‌مایه‌كی زانستی 
یان واقیعی به‌س���توه‌؟، چونكه‌ ماسته‌رپلان بۆ 
هه‌موو ش���ارێكی تازه‌و كۆن ئه‌كرێت‌و پێویسته‌ 

هه‌ر چه‌ند ساڵێك جارێك تازه‌بكرێته‌وه‌.
ئاوێنه‌: به‌وته‌ی سه‌رۆكی شاره‌وانی، ئاساییه‌ 
ش���وێنی سه‌ربازی له‌ناو ش���اردا هه‌بێت، راتان 

له‌سه‌ر ئه‌وه‌ چیه‌؟
ل.زانكۆ: له‌ماس���ته‌رپلانه‌كه‌ روبه‌ری نزیكه‌ی 
18 ملیۆن مه‌تر دوجا بۆ ناوچه‌ی سه‌ربازی له‌ناو 
شاری سلێمانیدا ته‌رخان كراوه‌، كه‌ روبه‌ره‌كه‌ی 
نزیك���ه‌ی 35 هێنده‌ی پاركی ئازادی ئێس���تای 
س���لێمانیه‌. بوونی ناوچه‌ی س���ه‌ربازی له‌هیچ 
ش���ارێكی ئاس���اییدا به‌پێی نزمترین ستاندارد 
دروست نیه‌. ئێمه‌ ده‌پرسین له‌چ ستانداردێكی 
جیهانیدا هاتووه‌ كه‌ ناوچه‌ی سه‌ربازیی چڕ له‌ناو 
ش���اردا ببێت؟ داواش���یان لێ ئه‌كه‌ین كه‌ ته‌نها 
چه‌ند شارێكی ئاسایی )نه‌ك شاری عه‌سكه‌ری( 
به‌قه‌واره‌و نمونه‌ی شاری سلێمانیمان بۆ بژمێرن. 
له‌شاری به‌غداد هه‌ردوو فڕۆكه‌خانه‌و سه‌ربازگه‌ی 
سه‌ره‌كی )معس���كر الرش���ید( له‌ماسته‌رپلانی 
س���اڵی 1995دا كه‌ تازه‌كرایه‌وه‌، لابران‌و كران 
به‌ش���وێنی خزمه‌تگوزاری، ئه‌و به‌ڕێزه‌ جیاوازی 
ناكات له‌نێوان چالاكی سه‌ربازی كه‌ نابێت له‌ناو 
ش���اردا هه‌بێت، له‌گه‌ڵ پۆلیس‌و ئاسایش���دا كه‌ 

به‌پێویستی شار له‌قه‌ڵه‌م ده‌درێن.

ئاوێن���ه‌: به‌پێی وته‌ی س���ه‌رۆكی ئه‌نجومه‌نی 
ش���اره‌وانی س���لێمانی، ئێوه‌ كه‌ راپۆرته‌كه‌تان 
نوسیوه‌ پسپۆڕنین له‌كاروباری شاره‌وانیدا؟ 

ل.زانكۆ: ئێمه‌ به‌نوس���راوی فه‌رمی سه‌رۆكی 
زانكۆی س���لێمانی راس���پێراین بۆ نوسینی ئه‌و 
راپۆرت���ه‌، لیژنه‌كه‌ش���مان پێكهاتووه‌ له‌س���ێ 
كه‌سی پس���پۆڕ له‌بواری ماسته‌رپلان‌و دیزایندا‌و 
كه‌سێكی یاسایی‌و كه‌س���ێكی شاره‌زای زه‌وی‌و 
زاریش له‌زانكۆ. هاوكات سه‌رپه‌رش���تی دانانی 
ماس���ته‌رپلانی چه‌ندین ش���ار بووین له‌عێراقدا، 
نوێ���ی  ش���اری  ماس���ته‌رپلانی  جگه‌ل���ه‌وه‌ی 
قوله‌ره‌یس���یمان كردووه‌ ب���ۆ 92 هه‌زار كه‌س. 
براده‌ران���ی ش���اره‌وانی ته‌نه���ا یه‌ك كه‌س���یان 
ماس���ته‌ری هه‌یه‌ له‌پلانس���ازیدا، ئیتر ئه‌وانیتر 
خاوه‌نی به‌كالوریۆس���ن‌و زۆربه‌یان خوێندكاری 

خۆمان بوون.
ئاوێن���ه‌: به‌وت���ه‌ی س���ه‌رۆكی ئه‌نجومه‌ن���ی 
شاره‌وانی ئێوه‌ به‌وردی راپۆرته‌كه‌ی شاره‌وانیتان 

نه‌خوێندوته‌وه‌، ئه‌وه‌ تاچه‌ند وایه‌؟
ل.زانكۆ: ئه‌گه‌ر راپۆرته‌كه‌مان نه‌خوێندایه‌ته‌وه‌ 
راپۆرتێكی  زانستی  به‌شێوه‌یه‌كی  نه‌مانده‌توانی 
17 لاپه‌ره‌یی له‌سه‌ر بنووسین كه‌ تائێستا ئه‌وان 

وه‌ڵامێكی زانستیان بۆی نیه‌، 
ئێمه‌ چه‌ند خاڵێكی تریش���مان له‌سه‌ری هه‌یه‌ 
كه‌ له‌به‌ر كه‌می ماوه‌ نه‌ماتوانی بیان نوسین. 
ئاوێن���ه‌: له‌راپۆرته‌كه‌دا ب���اس له‌كه‌می داتا‌و 

ئامار ده‌كه‌ن، مه‌به‌ستان چیه‌؟
ل.زانك���ۆ: ماس���ته‌رپلان له‌چه‌ن���د قۆناغێك 
پێك دێت، قۆناغ���ی یه‌كه‌م كۆكردنه‌وه‌ی داتاو 
ئاماره‌ی رێژه‌ی دانیش���توان‌و نیش���ته‌جێبون‌و 
خزمه‌تگ���وزاری‌و چه‌ندین ش���تی ت���ره‌، ئه‌وان 
داتاكانی���ان زۆر ك���ۆن بووه‌، كه‌ هی س���اڵی 

2004و 2006 ب���ووه‌‌و ئه‌و داتای���ه‌ش به‌ته‌واوی 
وه‌رنه‌گیراوه‌، كه‌چی ماسته‌رپلان له‌2010 ته‌واو 
ك���راوه‌، داتا بۆ ماس���ته‌رپلان ده‌بێت ش���ه‌ش 
مانگ تاساڵێكی فه‌رق بێت، له‌گه‌ڵ ده‌رچوونی 
ماسته‌رپلانه‌كه‌دا‌و دواتر ئه‌بێت تازه‌ بكرێته‌وه‌، 
چونكه‌ ناتوانرێت ماسته‌رپلانی له‌سه‌ر بكرێت. 
بۆ نمونه‌ ئێس���تا چه‌نده‌ها گه‌ڕه‌ك‌و كۆمه‌ڵگه‌ی 
نیش���ته‌جێبوون له‌ده‌وری سلێمانی كراونه‌ته‌وه‌، 

كه‌چی ماسته‌رپلانی هه‌ر ئاگاداری نیه‌.
ئاوێنه‌: ئێوه‌ باس له‌وه‌ ده‌كه‌ن كه‌ ماسته‌رپلان 
س���ه‌رۆكی  ب���ه‌ڵام  نه‌كراوه‌ت���ه‌وه‌،  )چێ���ك( 
ئه‌نجوم���ه‌ن ده‌ڵێت ك���ه‌ له‌لای���ه‌ن ئه‌ندازیاری 
سه‌یر  سلێمانیه‌وه‌  په‌یوه‌ندیداره‌كانی  فه‌رمانگه‌ 

كراوه‌ته‌وه‌.
ل.زانك���ۆ: ئ���ه‌و فه‌رمانگان���ه‌ پس���پۆڕییان 
له‌ماس���ته‌رپلاندا نی���ه‌، ره‌نگ���ه‌ بتوانن چێكی 
دیزاینێك بكه‌نه‌وه‌، به‌ڵام ناتوانن ماس���ته‌رپلان 

چێك بكه‌نه‌وه‌.
ئاوێنه‌: به‌رپرسانی شاره‌وانی ده‌ڵێن كۆمپانیا 
ئاماده‌یی ده‌ربڕیوه‌ ب���ۆ جێبه‌جێ كردنی كه‌م‌و 
كوڕییه‌كان له‌س���ه‌ر هه‌مان گرێبه‌س���ت، به‌ڵام 
كۆمپانیای ناوبراو ده‌ڵێن به‌گرێبه‌س���تی نوێ‌و 
پاره‌ی تره‌ ئ���ه‌و كه‌م‌و كوڕییانه‌ چاك ده‌كه‌ین، 
ئای���ا بڕی چوار ملیۆن‌و 400 هه‌زار دۆلار بۆ ئه‌و 

ماسته‌رپلانه‌ زۆر نیه‌، كه‌ به‌و شێوه‌یه‌یه‌؟
ل.زانك���ۆ: ئه‌توانی���ن بڵێین ئ���ه‌و پاره‌یه‌ بۆ 
ئه‌و به‌ناو ماس���ته‌رپلانه‌ی ئێس���تا پێش���كه‌ش 
كراوه‌ زۆره‌، به‌ڵام بۆ ماس���ته‌رپلانێكی ته‌واوی 
زۆرباش ده‌توانین بڵێین ئه‌و بڕه‌ پاره‌یه‌ به‌كه‌م 
داده‌نرێت. ئێمه‌ ده‌ڵێین )70%( ماسته‌رپلانه‌كه‌ 

بوونی نیه‌‌و نه‌كراوه‌،...

   ئا: ناسیح مسته‌فا، رانیه‌

له‌سه‌ره‌تای‌ هه‌فته‌ی‌ رابردوو، جێگری‌ 
به‌ڕێوه‌به‌ری‌ تۆماركردنی‌ خانوبه‌ره‌ی‌ رانیه‌، 

ئه‌نوه‌ر قادر مسته‌فا داوایه‌كی‌ یاسایی‌ 
له‌سه‌ر هه‌ریه‌ك له‌سه‌رۆكی‌ شاره‌وانی‌ رانیه‌‌و 

لێپرسراوی‌ به‌شی‌ یاسا‌و موڵكه‌كانی‌ شاره‌وانی‌ 
رانیه‌ تۆماركرد، هۆكاره‌كه‌شی‌ هه‌ر وه‌ك ئه‌نور 

قادر ده‌ڵێت "به‌هۆی‌ چه‌ند سه‌رپێچیه‌كی‌ 
یاسایی‌ سه‌رۆكی‌ شاره‌وانی‌ رانیه‌وه‌ بوه‌". 

جێگری‌ به‌ڕێوه‌به‌ری‌ تۆماركردنی‌ خانوبه‌ره‌ی‌ 
رانیه‌ ئه‌نوه‌ر قادر، ئه‌وه‌ی‌ بۆ ئاوێنه‌ روونكرده‌وه‌، 
كه‌ شاره‌وانی‌ رانیه‌ س���ه‌رپێچی‌ له‌فه‌رمانه‌كانی‌ 
وه‌زاره‌ت‌و به‌ڕێوه‌به‌رێتی‌ گشتی‌ شاره‌وانییه‌كانی‌ 
س���لێمانی‌ كردوه‌‌و وتی‌"هه‌ر بۆیه‌ داوای‌ یاسایم 

له‌سه‌ری تۆماركرد".
سه‌باره‌ت به‌ جۆری‌ سه‌رپێچییه‌كه‌ی‌ سه‌رۆكی‌ 
ش���اره‌وانی‌ رانیه‌، ناوبراو ئاماژه‌ی‌ به‌وه‌دا وتی‌ 
"به‌پێ���ی‌ چه‌ند نوس���راوێك، كه‌ ل���ه‌وه‌زاره‌ت‌و 
به‌ڕێوه‌به‌رێتی‌ گشتی‌ شاره‌وانییه‌كانی‌ سلێمانی‌ 
ئاراسته‌ی‌ سه‌رۆكایه‌تی‌ شاره‌وانی‌ رانیه‌ كراوه‌، 
به‌ڵام شاره‌وانی‌ رانیه‌، جێبه‌جێی‌ نه‌كردوه‌، بۆیه‌ 
به‌پێویستمزانی‌ دادگای‌ رانیه‌ له‌و سه‌رپێچییانه‌ 

ئاگادار بكه‌مه‌وه‌".
ئه‌و باس له‌یه‌كێك له‌و سه‌رپێچییانه‌ ده‌كات‌و 
ئه‌وه‌ ده‌خات���ه‌ روو‌و خۆی‌‌و چه‌ند كه‌س���ێكیتر 
فه‌رمان���ی‌ وه‌رگرتنی‌ زه‌ویان هه‌بوه‌ هه‌موو رێ‌و 
گرتۆته‌به‌ر"ته‌نانه‌ت  یاساییه‌كانیش���یان  شوێنه‌ 
ژماره‌ی‌ زه‌وی‌‌و كه‌رته‌كه‌ش���مان بۆ دیاری‌ كرا"، 
ب���ه‌ڵام ش���اره‌وانی‌ رانیه‌ پێ���ی‌ راگه‌یاندون، به‌ 
فه‌رمانی‌ قایمقامی‌ رانیه‌ پێدانی‌ زه‌ویی‌ راگیراوه‌، 
ئه‌و ده‌ڵێت "ئه‌مه‌ش بڕیارێكی‌ ته‌واو نایاساییه‌، 
بۆی���ه‌ ئ���ه‌و داوا یاس���اییه‌مان به‌ش���ێوه‌یه‌كی‌ 
ناڕاسته‌وخۆ قایمقامی‌ رانیه‌ش ده‌گرێته‌وه‌". 

له‌ماوه‌ی‌ رابردوودا چه‌ند جارێك سه‌رۆكایه‌تی‌ 
ش���اره‌وانی‌ رانی���ه‌، ئه‌وه‌یان راگه‌یان���دوه‌، كه‌ 

رانی���ه‌، ئه‌وه‌ ئاش���كرا ده‌كات، به‌ه���ۆی‌ بونی‌ 
پۆس���ته‌كه‌یه‌وه‌  ئاگاداری‌ كاره‌كانی‌ شاره‌وانی‌ 
رانیه‌یه‌ ئه‌و ده‌ڵێت "سه‌رۆكی‌ شاره‌وانی‌ رانیه‌، 
پارچه‌ زه‌وی‌ ژم���اره‌ 15/237 له‌كه‌رتی‌ 22 ی‌ 
س���ه‌ركه‌پكانی‌ بۆ هاوڕێیه‌ك���ی‌ نزیكی‌ خۆی‌ كه‌ 
ل���ه‌دوا قۆناغه‌كان���ی‌ خوێن���دن به‌یه‌كه‌وه‌بون‌و 
ته‌رخانی‌ كردوه‌، ئه‌مه‌ش س���ه‌رپێچیه‌كی‌ تره‌و 
چو‌نکه ئه‌و که‌سه‌ فه‌رمانی وه‌رگرتنی زه‌وی له‌ 

تاسلوجه‌ بووه‌ نه‌ک له‌رانیه‌". 
به‌ده‌ر له‌وه‌ ئه‌نوه‌ر قادر ئه‌و بڕیاره‌ی‌ قایمقامی‌ 
رانیه‌ش به‌سه‌رپێچی‌ یاسایی‌ ده‌زانێ‌ كه‌ له‌به‌رواری‌ 
2010/4/8 نوسراوێكی‌ ئاراسته‌ی‌ به‌رێوه‌برایه‌تی‌ 
تۆماركردنی‌ خانوبه‌ره‌ی‌ رانیه‌ كردوه‌ داوا ده‌كات، 
له‌كاتی‌ به‌ناوكردنی‌ زه‌وی‌ یان خانو‌و، هاوڵاتیان 
ده‌بێت پشتگیری‌ ئه‌نجومه‌نی‌ گه‌ڕه‌ك ببه‌ن، ئه‌و 
ده‌ڵێت "ئه‌مه‌ش نایاساییه‌، چونكه‌ نه‌ ده‌قێكی‌ 
نه‌ڕێنماییه‌كانی‌  قانونی‌ تۆماركردنی‌ خانوبه‌ره‌‌و 
به‌ڕێوه‌به‌رێتی‌ گش���تی‌ تۆماركردنی‌ خانوبه‌ره‌ی‌ 
داد  وه‌زاره‌ت���ی‌  نه‌ڕێنماییه‌كان���ی‌  س���لێمانی‌‌و 

داوایه‌كی‌ له‌و جۆره‌ی‌ تێدانیه‌". 

له‌س���ه‌ریان  داوایاس���اییه‌ی‌  به‌و  س���ه‌باره‌ت 
تۆماركراوه‌، سه‌رۆكی‌ شاره‌وانی‌ رانیه‌، به‌ختیار 
ئه‌حمه‌د حه‌م���ه‌د به‌ ئاوێن���ه‌ی‌ راگه‌یاند "ئێمه‌ 
فه‌رمانێك���ی‌ زۆری‌ پێدان���ی‌ زه‌ویم���ان هه‌یه‌، 

هه‌ندێكیان زه‌ویان بۆ ته‌رخانكراوه‌ هه‌ندێكیشیان 
چاوه‌رێی‌ ئیفرازی‌ ت���ازه‌ن، ئێمه‌ش به‌فه‌رمانی‌ 
قایمقام زه‌ویه‌ ته‌رخانكراوه‌كانمان راگرتون، تا 
زه‌وی‌ تازه‌ ئیفراز ده‌كرێت، بۆ ئه‌وه‌ی‌ به‌یه‌كجار 
به‌سه‌ر هه‌موویاندا دابه‌شی بكه‌ین، ئه‌گینا دواتر 
هه‌ندێ���ك كه‌س زه‌وی‌ وه‌ربگرێ���ت‌و هه‌ندێكیش 
وه‌ری‌ نه‌گرێ���ت گرفتمان بۆ دروس���ت ده‌بێت، 
ئه‌و به‌ڕێزه‌ش كه‌ داوای‌ یاس���ایی‌ تۆمار كردوه‌ 
ئێمه‌ به‌ڵێنمان پێ���داوه‌ زه‌ویه‌كه‌ی‌ پێده‌ده‌ین، 
به‌ڵام به‌شێوه‌یه‌كی‌ كاتی‌ رامانگرتوه‌، ئێستاش 
ك���ه‌ داوای‌ تۆماركردوه‌ كه‌ی‌ دادگا داوای‌ كردین 

ئاماده‌ین بچینه‌ به‌رده‌م دادگا".
له‌باره‌ی‌ پێدان���ی‌ زه‌ویش به‌هاوڕێیه‌كی‌ خۆی‌ 
ده‌ڵێت "راس���ته‌ ئ���ه‌وه‌ی‌ ئه‌و باس���ی‌ ده‌كات 
هاوڕێمه‌، ب���ه‌ڵام من زه‌ویم پێن���ه‌داوه‌، به‌ڵكو 
پێ���ش ئه‌و براده‌ره‌ش فه‌رمانی‌ وه‌رگرتنی‌ زه‌وی‌ 
هه‌بوه‌، هه‌موو ڕێ‌‌و ش���وێنێكی‌ یاس���ایی‌ ته‌واو 
كردوه‌ ئینجا زه‌ویمان پێداوه‌. ئه‌گه‌ر بڵێت وه‌ك 
هاوڕێ زه‌وی‌ پێداوه‌ زۆر دووره‌ له‌ڕاستییه‌وه‌".
هه‌ر له‌م باره‌ی���ه‌وه‌ قایمقام���ی‌ رانیه‌، عه‌لی‌ 
حه‌م���ه‌د ب���ه‌گ، ئاماژه‌ی‌ ب���ه‌وه‌دا ك���ه‌ ئه‌وان 
له‌سه‌روو یاس���اوه‌ كارناكه‌ن‌و فه‌رمانی‌ راگرتنی‌ 
دابه‌ش���كردنی‌ زه‌ویش به‌ش���ێوه‌یه‌كی‌ كاتییه‌‌و، 
هۆكاره‌كه‌شی‌ بۆ نه‌بونی‌ زه‌وی‌ پێویستی‌ ئیفراز 
ك���راو گه‌ڕان���ده‌وه‌‌و وتی‌"تا زه‌وی‌ ت���ازه‌ ئیفراز 
ده‌كرێت، دابه‌ش���كردنی‌ زه‌ویمان به‌شێوه‌یه‌كی‌ 
كاتی‌ راگرتوه‌، بڕی���اری‌ راگرتنه‌كه‌ش به‌ راوێژ 
بوو له‌گه‌ڵ هه‌ر یه‌ك، له‌س���ه‌رۆكی‌ ش���اره‌وانی‌‌و 
ش���اره‌وانییه‌كانی‌  گش���تی‌  به‌ڕێوه‌به‌رایه‌ت���ی‌ 
سلێمانی‌‌و سه‌رجه‌م فه‌رمانگه‌كانی‌ رانیه‌ بوو".

سه‌باره‌ت به‌و نوسراوه‌ش كه‌ بۆ به‌ڕێوه‌به‌رایه‌تی‌ 
تۆماركردن���ی‌ خانوب���ه‌ره‌ی‌ رانیه‌ ك���ردو داوای‌ 
هێنانی‌ پش���تگیری‌ ئه‌نجومه‌نی‌ گه‌ڕه‌ك ده‌كات 
وت���ی‌ "ئ���ه‌وه‌ش نایاس���ایی‌ نیی���ه‌، چونكه‌ بۆ 
چاودێریكردنی‌ باری‌ ئه‌منی‌ زۆر گرنگه‌، له‌وه‌ش 
ئاگادارمان ده‌كاته‌وه‌ كه‌ كه‌س س���نوری‌ مۆڵكی‌ 

كه‌سیتر نه‌به‌زێنێ‌"

له‌س���نوری‌ ش���اره‌وانییه‌كه‌یاندا زه‌وی‌ داب���ه‌ش 
نه‌ك���راوه‌و نه‌م���اوه‌و وتویانه‌ "ت���ا زه‌وی‌ نوێ‌ 
ته‌رخان ده‌كرێت، دابه‌شكردنی‌ وه‌ستاوه‌"، به‌ڵام 
ئه‌نوه‌ر ق���ادر پێی‌ وایه‌ ئ���ه‌و لێدوانانه‌، ئه‌وان 
ناگرێت���ه‌وه‌، چونكه‌ ئ���ه‌وان زه‌ویه‌كه‌یان دیاری‌ 
كراوه‌‌و ته‌نها وه‌س���ڵ بڕینی‌ م���اوه‌، هه‌ر بۆیه‌ 
به‌نایاس���ایی‌ ده‌زانێت‌و ده‌ڵێت  پاساوه‌كه‌شیان 
"ئه‌و قس���انه‌ی‌ س���ه‌رۆكی‌ ش���اره‌وانی‌ جێگای‌ 
سه‌رس���وڕمانن، چونكه‌ ئێمه‌ پێویس���تیمان به‌ 
ته‌رخانكردنی‌ زه‌وی‌ نیه‌، به‌ڵكو ئێمه‌ ماوه‌یه‌كی‌ 
زۆره‌ زه‌ویمان بۆ ته‌رخان كراوه‌ هیچ پاس���اوێك 
نه‌م���اوه‌ تا زه‌ویه‌كانمان ڕابگ���رن، وه‌ك خۆیان 
باس���ی‌ ده‌كه‌ن به‌فه‌رمانی‌ قایمق���ام زه‌ویه‌كانی‌ 

ئێمه‌یان راگرتوه‌".
به‌ده‌رل���ه‌وه‌، ئه‌نور پێیوایه‌ قایمقامی‌ رانیه‌ش 
"به‌میزاجی‌ شه‌خسی‌" فه‌رمانه‌كانی‌ ده‌رده‌كات به‌ 
نمونه‌ش ده‌ڵێت "ئێمه‌ به‌نوس���راوی‌ ئه‌نجومه‌نی‌ 
وه‌زیران ژم���اره‌ 3138 له‌به‌رواری‌ 2009/10/14 
هه‌موو كاره‌ یاس���ایه‌كانمان ته‌واو بوه‌، كه‌چی‌ 
شاره‌وانی‌ زه‌وی‌ داوه‌ به‌هه‌ندێك كه‌س كه‌ له‌گه‌ڵ 
ئێمه‌ به‌یه‌ك نوس���راو پێیان گه‌یشتوه‌، ئه‌مه‌ش 
ئه‌وه‌ ده‌گه‌یه‌نێت قایمقام���ی‌ رانیه‌ به‌میزاج كار 

ده‌كات". 
جێگری‌ به‌ڕێوه‌به‌ری‌ تۆماركردنی‌ خانوبه‌ره‌ی‌ 

دوژمنانی رۆژنامه‌ی ئازاد
هه‌فته‌یه‌که‌ بیر له‌م قس���ه‌یه‌ی تۆماس جیفرس���ۆن 
ده‌که‌م���ه‌وه‌: ئه‌گه‌ر ناچار ببم له‌ نێوان حکومه‌تێکی 
بێ رۆژنام���ه‌‌و رۆژنامه‌ به‌ب���ێ حکومه‌تدا یه‌کێکیان 
هه‌ڵببژێرم، ئه‌وه‌ی دواییان هه‌ڵده‌بژێرم. جیفرسۆن 
کاتێک ئه‌م قس���ه‌یه‌ی کرد که‌ شاری سلێمانی ته‌نها 
س���ێ س���ال بوو دروستکرابوو، خۆش���ی سێهه‌مین 

سه‌رۆکی ویلایه‌ته‌ یه‌کگرتووه‌کانی ئه‌مریکا بوو.
س���ه‌رۆکی ئه‌مریکا رۆژنامه‌ی له‌ حکومه‌ت به‌لاوه‌ 
گرنگتره‌، بۆچی؟ به‌ر ل���ه‌وه‌ی بیر له‌وه‌ڵامدانه‌وه‌ی 
ئه‌م پرس���یاره‌ بکه‌مه‌وه‌، وته‌یه‌کی دی، ئه‌میان هی 
تۆکیڤیڵه‌ به‌ بیرمدا گوزه‌ر ده‌کات: "ناشێت بێ بوونی 
رۆژنامه‌ی راسته‌قینه‌ دیموکراسی هه‌بێت، رۆژنامه‌ش 
بێ دیموکراسی بوونی نیه‌. هه‌تا بێت زیاتر دروستی 
وته‌که‌ی تۆکیڤیڵمان بۆ ده‌رده‌که‌وێت. له‌ جێکایه‌کدا 
بانگه‌شه‌ بۆ سنوردارکردنی رۆژنامه‌وانی کرا، داوا کرا 
کۆت‌و به‌ندی قورس���ی بۆ دابنرێت، ئه‌وه‌ راشکاوانه‌ 
بانگه‌ش���ه‌ ده‌کرێت بۆ نه‌هێش���تنی دیموکراس���ی. 
ئه‌وانه‌ی دژی بوونی رۆژنامه‌ی ئازادن، ئه‌وه‌ دژایه‌تی 
دیموکراس���ی ده‌که‌ن. که‌ ده‌ویسترێت به‌ یاسا یان 
هه‌ر ئامڕازێکی دیکه‌ جڵه‌وی رۆژنامه‌ بگیرێت، ئه‌وه‌ 

هه‌وڵده‌درێت دیموکراسی له‌ناوببرێت.
جیفرس���ۆن ب���ۆ رونکردن���ه‌وه‌ی بۆچوونه‌ک���ه‌ی 
ده‌ڵێت: "بناغه‌ی حکومه‌ته‌که‌ی ئێمه‌، رای خه‌ڵکه‌، 
پێویس���ته‌ س���ه‌ره‌کیترین کاری ئێمه‌ بریتی بێت له‌ 
پارێزگاریک���ردن له‌مه‌ ]...[ ئاسایش���ی هه‌مووان له‌ 
ئ���ازادی رۆژنامه‌وانیدایه‌ ]...[ ناتوانین پاس���ه‌وانی 
له‌ئازادییم���ان بکه‌ین، به‌ ئ���ازادی رۆژنامه‌ نه‌بێت، 
س���نوردارکردنی رۆژنام���ه‌ رووب���ه‌ڕووی مه‌ترس���ی 

له‌ده‌ستدانی ئازادیمان ده‌کاته‌وه‌."
ئه‌گ���ه‌ر به‌یانیی���ه‌ک له‌خه‌و هه‌س���تاین‌و رۆژنامه‌ 
ئ���ازاده‌کان نه‌ماب���وون، هه‌مووی���ان ده‌رگاکانی���ان 
داخس���تبوو، نوس���ه‌ره‌کانیان به‌دوای پیشه‌ی تردا 
ده‌گ���ه‌ڕان، ج���ی ڕووده‌دات؟ راس���تییه‌که‌ی ئه‌مه‌ 
خه‌ون���ی ژماره‌ی���ه‌ک سیاس���ه‌تمه‌دارو به‌رپرس���ی 
حکومی‌و )به‌داخه‌وه‌( ژماره‌یه‌ک نوسه‌ریشه‌. گریمان 

خه‌ونه‌که‌یان هاته‌ دی، جی ده‌قه‌ومێت؟
که‌ رۆژنامه‌ نه‌ما، ئیتر هیچ سانس���ۆرێک به‌سه‌ر 
حکومه‌ت���ه‌وه‌ نامێنێت، ئیتر هیچ ش���تێک له‌گۆڕێ 
نامێنێت ناوی ئاسایش���ی گشتی‌و تایبه‌تی بێت، به‌ 
وته‌ی جیفرسۆن ئازادی بێ پاسه‌وان‌و بێ پشتیوان 
ده‌مێنێته‌وه‌و دووچاری مه‌ترسی له‌ناوچوون ده‌بێت. 
ناتوانی���ن به‌هیچ ش���ێوه‌یه‌ک قس���ه‌ له‌چه‌مکگه‌لی 
هاوڵاتیبوون‌و به‌شداری سیاسی‌و یه‌کسانی له‌به‌رده‌م 
یاس���او ...هتد بکه‌ین، چونکه‌ ه���ه‌ر له‌ بنه‌ڕه‌ته‌وه‌ 
بوونی���ان نامێنێ���ت. لێره‌ش���ه‌وه‌یه‌ ک���ه‌ زانایانی 
کۆمه‌ڵناسی هاوچه‌رخ رایان وایه‌ که‌ نه‌ته‌وه‌ شتێک 
نیه‌ خۆی هه‌بێت، به‌ڵکو ش���تێکه‌ دروست ده‌کرێت، 
یه‌کێک له‌و جیگایانه‌ی که‌ نه‌ته‌وه‌ی تێدا دروس���ت 

ده‌کرێت رۆژنامه‌یه‌.
ک���ێ له‌نه‌مان���ی رۆژنام���ه‌ی ئازاد س���ودمه‌نده‌؟ 
ته‌نها دوژمنانی دیموکراس���ی. کێ زیانی س���ه‌ره‌کی 
به‌رده‌که‌وێ���ت؟ چی تره‌ غه‌یری ئ���ازادی! ئه‌وانه‌ی 
داوای س���نوردارکردنی رۆژنامه‌ ده‌که‌ن، ده‌یانه‌وێت 
یاس���ا بکه‌ن به‌ کوته‌ک‌و بیکێش���ن به‌س���ه‌رماندا، 
ئه‌وانه‌ جگ���ه‌ له‌دوژمنانی ئازادی که‌س���ی تر نین، 
ئه‌وانه‌ ده‌یانه‌وێ���ت له‌هاوڵاتیی���ه‌وه‌ بمانکه‌نه‌وه‌ به‌ 
ره‌عیی���ه‌ت، ده‌یانه‌وێ���ت خۆیان ئاغ���ا بن‌و ئێمه‌ش 
مسکێن، هه‌موو ئه‌رکه‌کان له‌ ئه‌ستۆی ئێمه‌و هه‌موو 
مافه‌کانیش بۆ ئه‌وان بێت. نه‌مانی رۆژنامه‌ی ئازاد، 
یان س���نوردارکردنی هه‌وڵێکه‌ بۆ گۆڕینی هاوڵاتییه‌ 
جیاوازه‌کان به‌ ژماره‌، کردنیان به‌ دانه‌ی هاوشێوه‌ی 
یه‌کت���ری، به‌ ش���ێوه‌یه‌ک ک���ه‌ دانه‌کی���ان وێنای 
هه‌موویان بکات، هه‌مووشیان وێناکه‌ری ئه‌و دانه‌یه‌ 
بن. کۆتاییه‌که‌شی ده‌گاته‌ مه‌ترسیدارترین سیستمی 

فه‌رمانڕه‌واییکردن: تۆتاڵیتاریزم.
هه‌ر بانگه‌ش���ه‌یه‌ک بۆ زیندانیکردنی رۆژنامه‌وان، 
هه‌م���وو هه‌وڵێکی ش���کاندنی کامێ���رای په‌یامنێر، 
ته‌رخانکردن���ی خه‌ڵات بۆ دۆزینه‌وه‌ی س���ه‌رچاوه‌ی 
هه‌واڵ���ه‌کان، جگه‌ له‌ هه‌وڵێک بۆ زینده‌به‌چاڵکردنی 
ئازادی‌و ڕووتکردنه‌وه‌مان له‌ به‌ها مرۆییه‌کان، هیچی 

تر نین.
وڵاته‌که‌ی جیفرسۆن زۆر زوو درکی به‌م مه‌ترسییه‌ 
ک���ردووه‌، له‌ده‌س���توری ویلایه‌ت���ه‌ یه‌کگرتووه‌کانی 
ئه‌مریکادا، ته‌نها ناوی یه‌ک پیش���ه‌ هاتووه‌، ئه‌ویش 
رۆژنامه‌وانییه‌: "نابێت کۆنگرێس هیچ یاسایه‌ک دابنێت 
که‌ ئازادی ده‌ربڕین یان رۆژنامه‌وانی که‌مبکاته‌وه‌." 
بگره‌ له‌وه‌ش زیاتر، له‌س���اڵی 1996 دا، کۆمه‌ڵه‌ی 
ئه‌مریکی رۆژنامه‌وانان، وش���ه‌ی "بابه‌تیبوون"ی له‌ 
تۆماری پره‌نسیپه‌کانی ره‌فتاری رۆژنامه‌وانان لابرد، 
به‌و حسێبه‌ی که‌ مه‌حاڵه‌ هیچ رۆژنامه‌وانێک بتوانێت 

به‌ ره‌هایی بابه‌تییانه‌ بنوسێت.
با بچینه‌وه‌ سه‌ر قس���ه‌که‌ی تۆکیڤیڵ، مه‌به‌ستی 
له‌رۆژنامه‌ی راسته‌قینه‌ چیه‌؟ رۆژنامه‌ی راسته‌قینه‌ 
مه‌ده‌نیی���ه‌ )نه‌ حیزبییه‌و نه‌ حکومی( ئاڕاس���ته‌ی 
بیرکردن���ه‌وه‌ی هاوڵاتییه‌ جیاجیاکان‌و به‌رژه‌وه‌ندییه‌ 
جیاجیاکانی���ان پیش���انده‌دات، بابه‌ت‌و پرس���ه‌کان 
ده‌خات���ه‌ روو ب���ۆ گفتوگ���ۆ بێ ئه‌وه‌ی ب���وار بدات 
رایه‌کی تایبه‌تی ی���ان ره‌وتێکی دیاریکراو هه‌ژمونی 
خۆی به‌سه‌ریاندا بس���ه‌پێنێت. هاوڵاتی راده‌هێنێت 
له‌به‌رامب���ه‌ری جه‌به‌روت���ی ده‌س���ه‌ڵاتدا داکۆکی له‌ 

مافه‌کانی خۆی بکات. 
بێگومانم ل���ه‌وه‌ی خوێنه‌ر له‌وه‌ هوش���یارتره‌ که‌ 
ئه‌م نوس���ینه‌ وا بخوێنێته‌وه‌ که‌ من بانگه‌ش���ه‌ بۆ 
ئه‌وه‌ ده‌که‌م رۆژنامه‌ دیکتاتۆری س���ه‌ر زه‌وی بێت‌و 
له‌س���ه‌رووی هه‌موو لێپرس���ینه‌وه‌یه‌که‌وه‌ بێت، ئه‌و 
ده‌زانێت ک���ه‌ من باس له‌ رۆژنامه‌ی���ه‌ک ده‌که‌م که‌ 
به‌ر له‌ هه‌موو که‌س خۆی هه‌س���تی به‌رپرسیارێتی‌و 
سه‌روه‌ری یاس���ا ده‌پارێزێت. ئه‌وانه‌ی خوێندنه‌وه‌ی 
وه‌ها بۆ نوس���ینه‌که‌م ده‌که‌ن، ته‌نه���ا دوژمنه‌کانی 

رۆژنامه‌ی ئازادن.

"دوای خه‌رجكردنی زیاتر له‌چوار ملیۆن دۆلار ده‌بێت 
ماسته‌رپلانێكی تازه‌ بۆ شاری سلێمانی دروستبكرێته‌وه‌"

سه‌رۆكی‌ شاره‌وانی‌ رانیه‌ ده‌درێته‌ دادگا

بەسادەیی
 ئاوات ئەحمەد

 دوو هه‌فته‌ جارێک ده‌ینوسێت

تا زه‌وی‌ تازه‌ ئیفراز 
ده‌كرێت، دابه‌شكردنی‌ 
زه‌ویمان به‌شێوه‌یه‌كی‌ 

كاتی‌ راگرتوه‌

ئه‌نوه‌ر قادر مسته‌فا

												     فۆتۆ: یه‌حیا ئه‌حمه‌د            شاری سلێمانی له‌چاوه‌ڕوانی ماسته‌رپلانه‌که‌یدا


